
Nunavut Ilauyuq Hilaliqinikkut Titiraqarvingmi  
 
IQALUIT, Nunavut (Saptaipa 24, 2009) – Hivuliqti Eva Aariak Nan’ngariyauyrlu Lorne 
Kusugak, Minista Aulatjutinut, uplumi uqaqtuk Nunavutim ilaunianut Hilaliqinikkut 
Titiraqarvingmut, maniliunngittumik timiuyut havaaqaqhutik nakuuyunik, iniqhimayumik, 
ihuaqtumiklu iiqhimanngitturlu puyuum anialailaqutaanik (GHG-mik taivagaat naittumik) 
qanurinniatigut atuqtakhamik.  
 
“Kavapata ilihimayaat amigaqhurnarnia hilaup aallannguqtirniatigut ihumagiyauvaktunik 
pilaqutariyaalu nakuuyumik amiriyaangani GHGkut anialailaqutaanik,” uqaqtuq Aariak. 
“Quviahuktugut ilagigaptigit aallat Kanatami nunauyut haffuminnga akhurutiqaqtut. Una 
pilaqutauyuq havagahuaqtauyumut ilagiigluta havagluta ingattaqpallaarnaittumik akturniit hilaup 
aallannguqtirnianit.”  
 
Hamna piyauyuq pinahuaqtaanit angiriiqhimayaminit Hivuliqtit uvani 2007-mi Katimayiinni 
Katutjiqatigiit hanayaangani ihuaqtunik uuktarniagut GHG puyuurnianik ilaulutik hilaliqinikkut 
titiraqarvingmi.  
 
“Hanaqitjutikkut uvuuna ilaunikkut Hilaliqinikkut Tititrarvingmi, Nunavut pihimmaaqtaa 
amiriniq avatiptingnik, uqariiqhimayumi kavamatkut takuyumayaani uvani Tamapta/ᑕᒪᑦᑕ : 
Hivunikhaliurnik Atauttikkut, ” uqaqtuq Aariak.  
 
Havaktauhiamyut turaangayut uvunga maniliunngittumik havaktuyumut pivalliatjutauniaqtuq 
nunat aviktuqhimayut tamaani nunaryuami naahuriplutik anitirnianik Kanatap 
maligaliuqhimayainnik pitquyauhimayunik GHG-kut puyuuqtunik anialailaqutaitigut 
uuktarnirmik mikhipkarahuaqtaitigullu. Naahuriyauyuq hapkua maligaliuqhimayut 
anititauniaqtut pilraaarlugu hilaryuami hilaup aallannguqtirniagut aivarutainni, pinahuaqtaat 
Tissaipami Copenhagen, Denmark-mi.  

